Астана ақшамы. -2010.-№60.- 8-маусым
                                  Тазалық жұмыстары жүргізілді.

      Бүкіләлемдік қоршаған ортаны қорғау күні аясында Астанада жалпықалалық коммуналдық сенбілік өтті.

       Астана қаласы әкімдігінің Астана қаласының Табиғи ресурстары және табиғат пайдалануды реттеу басқармасы ҚР Қоршаған ортаны қорғау министрлігі Экологиялық реттеу және қадағалау комитетінің Есіл экологиялық департаментінің ұйымдастыруымен өткен бұл шараға қаланың табиғат қорғау мекемелері мен өнеркәсіптердің қызметкерлері, экологиялық бірлестік мүшелері, Л. Гумилев атындағы Еуразия Ұлттық университеті мен С. Сейфуллин атындағы Қазақ  Агротехникалық университетінің студенттері қатысты.
       Астана қаласының  Табиғи ресурстар және табиғат пайдалануды реттеу басқармасының бастығы Мұрат Іргебаевтің мәлімдеуінше, сол күні Сарыарқа ауданында, «Хан Шатыр» сауда ойын-сауқ орталығының жанында жасыл желек отырғызылып, дәл осындай жұмыстар Тәуелсіздік алаңы мен Қарағанды трассасы бойында да, сондай-ақ, Сарыбұлақ пен Ақбұлақ жылғаларының жағалауында жүргізілді.
       Жалпы бүкіләлемдік қоршаған ортаны қорғау күні БҰҰ Бас ассамблеясының 1977 жылғы маусымда қоршаған ортаны қорғау мәселелеріне байланысты өткен Стокгольм конференциясының қарарына сәйкес бекітілгені белгілі.

      Аталмыш сенбілікке 240-қа жуық адам қатысып, 30 автокөлік пен басқа да арнайы техника жұмылдырылды. Олардың күшімен барлығы 369 ағаш отырғызылды.

